Na osnovu člana 22. Statuta Udruženja ilmijje Islamske zajednice u BiH Skupština Udruženja ilmijje na sjednici od 1. rebiu-l-evvela 1425. h.g / 20. aprila 2004. donosi
POSLOVNIK

O RADU SKUPŠTINE UDRUŽENJA ILMIJJE ISLAMSKE ZAJEDNICE U BOSNI I HERCEGOVINI

I  SAZIVANJE SKUPŠTINE

Član 1.

Zasjedanje Skupštine Udruženja ilmijje Islamske zajednice u Bosni i Hercegovini (u daljem tekstu Skupština) saziva predsjednik, a u slučaju njegove spriječenosti  jedan od potpredsjednika.

Zasjedanja Skupštine su redovna i vanredna. Redovna zasjedanja saziva predsjednik Skupštine  svake godine. Vanredna zasjedanja predsjednik saziva kada se ukaže potreba, na zahtjev jedne četvrtine delegata ili na prijedlog Glavnog odbora.

Na obrazložen zahtjev za održavanje vanrednog zasjedanja Skupštine predsjednik je dužan da sazove sjednicu u roku od deset dana od prijema takvog zahtjeva.

Član 2.

Poziv na zasjedanje upućuje se, u pravilu, svim delegatima Skupštine u pisanom obliku deset dana prije zakazanog termina. U izuzetnim okolonostima to se može učiniti i usmenim putem, ili drugim prikladnim načinom.

Poziv za zasjedanje sadrži datum, vrijeme i mjesto održavanja sjednice, prijedlog dnevnog reda, kao i druge potrebne podatke.

Uz poziv delegatima Skupštine se dostavljaju i odgovarajući materijali o pitanjima koja se predlažu za dnevni red, kao i zapisnik sa prethodnog zasjedanja.
II   DNEVNI RED ZASJEDANJA

Član 3.

Zasjedanje Skupštine priprema predsjedništvo u slijedećem sastavu: predsjednik Skupštine i dva potpredsjednika, predsjednik Glavnog odbora i generalni sekretar Udruženja. Predsjedništvo predlaže dnevni red.
Svaki delegat ima pravo da predlaže dopune predloženog dnevnog reda.

Dnevni red konačno se utvrđuje glasanjem.

Za vanredno zasjedanje Skupštine dnevni red predlaže predsjedavajaći, vodeći računa o inicijativi ovog sazivanja.

Član 4.

Na zasjedanju Skupštine kao redovna tačka dnevnog reda uvrštava se izjašnjavanje o zapisniku sa prethodnog zasjedanja.

III   TOK ZASJEDANJA

Član 5.

Na početku zasjedanja predsjedavajući ocjenjuje da li postuji kvorum. Ukoliko se ustanovi da zasjedanju ne prisutvuje natpolovična većina delegata, sjednica se odgađa i zakazuje novi termin.

Član 6.

Poslije usvajanja dnevnog reda prelazi se na razmatranje pojedinih pitanja po redoslijedu, prema utvrđenom dnevnom redu.

Član 7.

Predsjedavajući je dužan voditi računa da se tok zasjedanja odvija prema Poslovniku i utvrđenom dnevnom redu.

Predsjedavjući je dužan voditi računa da se tok zasjedanja odvija prema Poslovniku i utvrđenom dnevnom redu.

Predsjedavjući daje delegatima riječ po redu prijavljivanja.

Ukoliko član želi govoriti o povredi Poslovnika ili utvrđenog dnevnog reda, predsjedavajući je dužan da mu da riječ čim to zatraži.

Predsjedavajući je dužan poslije toga dati obrazloženje o povredi Poslovnika, odnosno utvrđenog dnevnog reda, a ako delegat ne bude zadovoljan objašnjenjem, odluka se donosi glasanjem. Izglasana odluka je obavezujuća i za predsjedavajućeg i za drugu stranu.

Član 8.
Učesnici u rapravi su dužni da u izlaganjima budu koncizni sa jasnim primjedbama i prijedlozima.

Ako delegat traži riječ da bi ispravio navod koji po njegovom mišljenju nije tačno prenesen ili interpretiran i zbog čega je prouzrokovan nesporazum, predsjedavajući će mu dati riječ čim je zatraži, odnosno čim završi izlaganje onaj koji je izazvao primjedbu.

Član 9.
Predsjedavajući zaključuje raspravu o pojedinim pitanjima kad ustanovi da nema više prijavljenih za raspravu.

Trajanje izlaganja delegata i ostalih prisutnih može se ograničiti ako se o tome donese odluka na sjednici.

Član 10.
Na sjednici pored delegata mogu uzeti učešće posebno pozvani gosti, kao i predstavnici zainteresiranih institucija, zavisno od problematike koja je na dnevnom redu.

Član 11.
O radu na zasjedanju se brine predsjedavajući.

Predsjedavajući može oduzeti riječ učesniku zasjedanja ukoliko se njegovo izlaganje ne odnosi na dnevni red ili ako nepotrebno ponavlja već izložene stavove.

Zbog povrede rada na zasjedanju predsjedavajući moze prekršiocu izreći upozorenje ili prijekor, a u slučaju ponovnog kršenja reda predsjedavajući može prekršioca udaljiti sa zasjedanja.

IV   ODLUČIVANJE NA ZASJEDANJU

Član 12.
Odluke, odnosno zaključke i stavove Skupštine donose se većinom glasova prisutnih, izuzev odluke iz člana 21. Statuta Udruženja ilmijje IZ u BiH.

Ukoliko neko od prisutnih izuzima svoje mišljenje, na njegov zahtjev ono se unosi u zapisnik.

Delegati, u pravilu, odlučuju javnim glasanjem. Delegati mogu odlučiti da se o određenom pitanju odlučivanje vrši tajnim glasanjem.

U posebnim i hitnim slučajevima, Skupština moze donijeti odluku na osnovu dobivenih izjava delegata putem telefona ili pismenog izjašnjenja o određenom pitanju dostavljenom poštom ili faksom, o čemu će se na prvom narednom zasjedanju zatražiti potvrda takve odluke.

V   VOĐENJE ZAPISNIKA

Člana 13.
Zapisnik na zasjedanju vodi zapisničar. Uz zapisničara se biraju i dva ovjerivača zapisnika.

U zapisnik se unose podaci o danu i mjestu zasjedanja, prisutnim i odsutnim članovima, prisutnim gostima, dnevnom redu, posebnim prijedlozima i inicijativama, raspravi, usvojenim zaključcima, kao i rezultatima glasanja.

Član 14.
Ako se prisutni na zasjedanju izjasne, zbog značaja rasprava i odluka, zapisniku se mogu priložiti magnetofonske i video trake.

VI  ZAVRŠNE ODREDBE

Član 15.
Odluku o izmjeni i dopuni Poslovnika predlaže posebna komisija Skupštine, a donosi se na isti način na koji je donijet i ovaj Poslovnik.

Član 16.
Ovaj poslovnik stupa na snagu danom donošenja.

Predsjednik 
Fikret Pašanović, s.r.
